
Pokretanje  kampanje  za
promjenu  zakona  kojim  se
regulišu  aktivnosti
nevladinih organizacija
· Dana 8. juna ove godine javnosti će biti predočena radna
verzija novog nacrta Zakona o udruženjima i fondacijama, kako
bi se o istoj povela javna debata. Prvo distribuiranje ove
verzije će prvenstveno biti usmjereno ka lokalnim nevladinim
organizacijama  (NVO)  u  Bosni  i  Hercegovini,  u  cilju
pribavljanja njihovih mišljenja o zakonu koji će bitno uticati
na njihov status. Lokalne NVO i ostale zainteresirane strane
se potiču da do 8. jula daju svoje komentare i mišljenja na
ovaj zakon.

· 8. juni je takođe i datum planirane akcije lokalnih NVO-a
kojom se želi podići svijest o ulozi NVO-a i tzv. trećeg
sektora. Javne diskusije, radio emisije, okrugli stolovi i
ulične aktivnosti će biti organizovane u Sarajevu, Mostaru,
Banja Luci, Bijeljini, Zenici, Tuzli i Bihaću.

Ova inicijativa predstavlja ključnu fazu u projektu LEA/LINK,
koji  je  naišao  na  podršku  velikog  broja  lokalnih  NVO-a,
pravnih eksperata i međunarodnih organizacija uključujući i
OHR.  Započet  1997.  godine,  ovaj  projekat  ima  za  cilj  da
poboljša okruženje u kojem djeluju nevladine organizacije u
BiH.  Kombinacijom  zakona,  obrazovanja,  zastupanja  i
umrežavanja razvija se pravna struktura koja NVO-ima omogućava
efikasan rad: pravni tim sastavljen od pravnika iz cijele
zemlje već duže vrijeme radi na ovom zakonu; u međuvremenu,
sedam regionalnih NVO-a su na lokalnom nivou odgovorne za
vođenje akcija vezanih za obrazovanje kako bi se omogućilo
generalno razumijevanje uloge NVO-a, kao i njihovog doprinosa

društvu.  Sada  će  sve  one  zajedno  biti  angažovane  na
distribuciji ovog zakona i prikupljanju komentara. Ono što je
od temeljnog značaja za proces konsultacija jeste da on daje
priliku  NVO-ima  i  drugim  zainteresovanim  stranama  da
pročitaju, raspravljaju i daju svoje komentare na planirani
zakon. Ovaj proces će trajati do 8. jula, kada će pravni
eksperti pri LEA/LINK inkorporirati odgovarajuće komentare i
sugestije. Oni će zatim predstaviti konačni tekst zakona o
udruženjima i fondacijama, koji će nakon toga uz javnu podršku
biti zvanično podnesen relevantnim vlastima u oba entiteta,
kao i ministarstvima pravde Federacije i Republike Srpske.

Svjestan potrebe donošenja valjanog i konzistentnog zakona u
oba entiteta, Ured Visokog predstavnika u potpunosti podržava
ovaj proces. Razvoj jakog i nezavisnog građanskog sektora,
koji  direktno  doprinosi  održavanju  mira  i  stvaranju
demokratskog  društva  predstavlja  važan  aspekt  primjene
Dejtonskog sporazuma.

Potpuniji izvještaj će biti distribuiran od strane OHR/HRCC-a
i biće dostupan na Internetu (https://www.ohr.int).


